Kurd û Partiya Çepa Elman Die Linke
Xwendevanên hêja 

Di serî de ez sala 2011 an bi dil û can û hizkirin li we pîroz dikim û hêvîdarim ku sala nû ji bo hemî gelê me bibe sala aştî û aramiyê û sala çareserkirina hemi pirsgirêkên gelê Kurd.
Di nava siyaseta Alaman de partiya herî nêzîkî daxwazên gelê Kurd partiya çepe (Die Linke), niha partiya ku di cejn û ahengên netewî yên gelê Kurde beşdar dibe çi li Elmanya û çi li welat,  û xwestek, daxwaz û hêviyên xwe di derbarê çareserkirina pirsgirêka kurd de eşkere  dibêje Partiya çepe.

Berê jî hinek partiyên Alman hebûn pir pozotîf nêzîkî pirsgirêka Kurd dibûn û carana jî xwe ji Kurdan bêhtir dikirin parêsvanê pirsgirêka Kurd û xwe didan pêş. Lê piştî tehma îktîdarê dîtin, sed û pêncî dereceyî hatin guhertin, heya meriv dikare bêje di dema wan de pir neheqî li sazî û dezgehên kurdan yê li Almanya hat kirin.
Ez çima vê dibêjim Kurd êdî divê  ne Kurdê berê bin û rayên xwe wisa erzan ji bo çend gotinên kelê li ser pirsgirêka Kurd yan jî piştgiriyeke wisa pasîf nedin tu partiyê. 
Divê Kurd ji hemî partiyên ku Kurd dinava wan dene bipirsin.
Hûn çawa li çareserkirina pirsgirêka Kurd dinerin? 

Hûn dikarin çi ji bo çareserkirina pirsgirêka Kurd bikin? Li gora vê hêza me(hêza bidin xweya kirin) li Elmanya cihê me çiye dinav siyaseta we de û hûn dikarin çi ji mere bikin?

ji bo pisgirêkên penaberan siyaseta we çiye û hûn difikirin çawa van pirsgirêkan çareser bikin?

Her wiha jî  pêwiste di derbarê hemwelatiyê, entegrasyonê û qedexekirina li ser partî û dezgehên kudan de jî ramên xwe diyar bikin.

Bi şêweyê bide û bistîne, meriv dikare cihê xwe di partiyên Elman de bigre û rola xwe dinav wan de bileyze,  ji bo meriv karibe bandorê li ser cihê beyara Elman bike li gora dîtina min hîn rêya Kurdan pir dirêje û gelek kar û xebat jêre divê û gelek kelem û astengî jî li pêşiya kar û xebatê hene.
Em vegerin ser partiya çep Die Linkê vê gavê Kurdên li Elmanya piranî cihên xwe dinav vê partiyê de digrin ev jî tevlîbûneke normale, ji ber piraniya partiyên Kurdan çepin yan jî  ji vê bêhtir sosyalistin  û partiya çep Die Linkê di bername û rêbaza xwe de partiyeke sosyaliste û gelekî normale ku Kurd dinav vê  partiyê de cih bigrin, lê pêwiste Kurd xwestekên xwe yên sereke dinava vê partiyê de jî bidin pêş.

Azmîna Kurdan ya dinav partiyên çep yên rojhilata navîn li ber çava bi navê înternasyonalizmê em tev dizanin bê wan çi anî serê Kurdan û Kurd çawa ji xwestekên sereke durkirin, pêwiste ev jî ji Kurdan re bibe Azmûne ku xwestekên xwe bi hişyarî li ber rayedarên Die Linke rêz bikin û bersiva her pirsê bigrin.

Ev nayê wê wateyê ku meriv van partiyên din jî yên mîna CDU, FDP, SPD  û Gürine yên ku xwedî rolin di siyaseta Elmanya de piştguh bike. kî rast û durist nêzîkî pirsgirêka gelê me bibe pêwiste Kurdên hemwelatiyên Elmanya cihê xwe dinav wan de bigrin û pirsgirêka Kurd û xwestekên gelê Kurd yên ji bo çareserkirina pirsgirêka Kurd bi şêweyên demoqratîk werin munaqeşe kirin. 
Di dema pêş de hilbijartin li gelek eyaletên Elmanya heye pêwiste Kurd xwe ji bo van hilbijartinan amede bikin û rayên xwe bidin kesên ku ji bo çareserkirina pirsgirêkên Kurdan di xebtin û yên ku cihê behweriyêne.

